
бАҒДАРЛАМАЛЫҚ ПАКЕТТІ ПАЙДАЛАНЫП, кУБТЫҢ ТОЛЫҚ КЕДЕРГІСІН АНЫҚТАУ
Біздің бұл программада 8-сыныптағы электр тарауынан, атап айтқанда «Өткізгіштерді қосу» және «Кирхгофтың ережелері» тақырыптары бойынша типтік есептерді осы әдіспен шығару жолдары қарастырылған. Мектепте Кирхгофтың заңы оқылмайды, сағат аз бөлінген, тек өткізгіштерді тізбектей және параллель қосу тақырыптары оқытылады. Ал талапкерлердің ЖОО түсуге арналған 2013 жылғы тест жинағын осы біз қозғаған мәселеге қарастырылған.  Кедергісі R болатын сымнан құралған куб берілген. Куб тізбекке 1-суреттегідей қосылғанда, толық кедергісі неге тең болады. Осы сияқты есептерді тәуір оқитын оқушылардың өздері шығара алмай қалады, себебі оқыту кезеңінде оқушылар пән ішіндегі және пән аралық қатынастарға көңіл аз бөлінеді. Бұл кемшілікті жою үшін берілген есепті әр түрлі тәсілмен шығарған өте пайдалы. Есеп жалпы жағдайда Кирхгофтың әдісі бойынша шығарылады, яғни кез-келген контур мен түйін үшін сызықты теңдеу құрылады. Түйін деп үштен кем емес өткізгіштер тоғысатын кез-келген нүктені  айтатынын біз білеміз. Алайда кубтың толық кедергісін үш жағдайда ғана анықтауға  болады (1-7, 1-4, 1-8 нүктелері аралығында). Осы ереже көмегімен есепті шығарған оқушылар кубтың қалай айналып тұрғанын мен токтың қалай бағытталғанын, басында бөлініп артынан бір түйінге жинақталғанын көреді. Мұндай есептердің біртіндеп қиындап отыруы олардың алға қарай ұмтылып өз бетімен жетілуіне, шығармашылық қабілетінің дамуына көмектеседі, сөйтіп табиғат құбылыстарын модельдеу әдісіне қалыптасады. Мұнда оқушының өз бетімен белсенді қызмет жасауы басты мақсат етіп алынған. Оқушылар компьютер көмегімен осындай есептерді щығаруда, алдыңғы сабақтағы өткен материалды соңғымен байланыстыра алады.

 Біздің бағдарламамызда бұл есептің Кирхгоф ережесімен және түрлі жағдайда шығару жолдары көрсетілген. Олар:

1.Симметриялы режим

2.Қабырғасы бойымен  

3.Диагональ бойынша 

Енді 1-ші әдіс, яғни симметриялы режимді қарастырайық. Бұл әдісте (1,7) нүктелер арасындағы кедергілерді табайық (1-сурет).

[image: image1.wmf]Бірінші нүктеден кірген ток сызба бойынша 3-ке бөлінеді, сол сияқты әрбір  I/3 ток 2-ге бөлінеді. Енді осы I/6 токтары 3,6,8 нүктелерінде бірігіп, бұл нүктелерден олардың қосындысы шығады

Бұл токтар қайтадан 7 нүктесінде бірігіп, I ток сыртқа шығады. Осы кубтың толық кедергісін кез-келген жолмен есептеуге болады. Оның бір жолы 1,4,8,7 нүктелері аралығы, екіншісі 1,4,3,7 және т.с.с. Біз 1,4,8,7 нүктелері арасындағы жолды таңдайық. Резистор бойымен I/3, I/6, I/3 ток жүріп тұр. Осы тізбектің кернеуі 

Осы өрнектен I токты жақшаның сыртына шығарып жазайық

Біз кубтың толық кедергісін Р әрпімен белгілейік, сонда кернеу

Ал   жоғарыда айтқандай 

Бұл екі теңдікті теңестіру арқылы 

Сонымен, кубтың толық кедергісі 5R/6. 

[image: image26.png]


Келесі әдісте (1,4) нүктелер арасындағы кубтың толық кедергісін анықтаймыз. Ол үшін кубтың бір қабырғасын созайық, одан кейін кубтың жоғары және артқы қабырғаларын жазықтыққа проекциялайық. Кейін созылған қабырға мен резисторды проекциялауға кедергі келтірмес үшін параллель жоғары көшірейік (2-сурет). Схемада көрсетілген нүктелердің потенциалдары бірдей, сондықтан бұл нүктелерді сәйкесінше біріктіріп, өзімізге жеңілдетілген түрдегі схеманы аламыз. Сол кезде кубымыз 3-суреттегідей оңай түрге келеді. 

                   3-сурет.                                            4-сурет.

Пайда болған резистордың  кедергілері R емес, R/2-ге тең, себебі схеманы біріктірген кезде бір-бірімен параллель жалғадық, сондықтан әрқайсысының кедергілері R–дің орнына R/2 болады. 5-суретте көрсетілген  резисторлар өзара тізбектей жалғанған және олардың кедергілерін қосып, бір резисторға біріктіруге болады. 4-суретте параллель жалғанған екі резистордың кедергілері 2R және R/2 кедергілерді біріктіру  арқылы пайда болған резистордың кедергісі 2R/5 тең болады (5-сурет).                                                   [image: image18.png]

Енді тізбектей жалғанған үш резисторды қоссақ , онда

Бұдан параллель жалғанған екі резистор аламыз (6-сурет), бұларды біріктірсек кубтың толық кедергісі 7R/12 тең болады.

   Үшінші әдіс бойынша (1,3) нүктелер арасындағы кубтың толық кедергісін табуымыз керек. Ол үшін кубтың төменгі табанын созайық және кубтың жоғарғы бөлігін табанына проекциялайық (7-сурет). Суретте көрсетілген нүктелердің потенциалдары бірдей болғандықтан, біз бұл нүктелерді қорықпастан біріктіруімізге болады. Потенциалы бірдей нүктелерді біріктіру арқылы өзімізге жеңілдетілген түрдегі электрлік  схеманы аламыз (8-сурет). 

Бұл резисторларды параллель жалғағандықтан, пайда болған    резисторлардың кедергілері R емес, R/2-ге тең, себебі біріктіру кезінде параллель жалғадық. Енді кедергілері  R және R/2-ге тең тізбектей жалғанған екі резисторды біріктірейік (9-сурет).

                      9-сурет.                                             10-сурет.           

Суретте көрсетілген нүктелер арасындағы потенциал айырмасы 0-ге тең, сондықтан бұл резистор бойымен ток жүрмейді және оны алып тастауымызға болады (10-сурет). Сонда әр тармақты бір резисторға біріктіру арқылы параллель жалғанған схема аламыз (11-сурет). Нәтижеде кубтың толық кедергісі 3R/4.

Қорытынды

Сонымен, компьютерді физикалық есептерді шығаруда қолдану оқушыларға практика жүзінде кез-келген заттың моделін жасап, өз бетінше ізденіп, ойланып, әрекеттеніп барып жетістікке жетуіне мүмкіндік туғызатын дидактикалық тәсілдің қолайлысы деп білеміз. Бұл программаның ерекшеліктері:

1. Компьютер көмегімен физиканы оқыту, оқушылардың пәнге қызығушылығын оятып, күрделі материалды оқушының жеңіл, тез меңгеруіне мүмкіндік береді.

2. Оқушылардың өз бетімен шығармашылық бағытта жұмыс істеуіне, әсіресе құбылысты зерттеуге мүмкіндік береді.

3. Табиғи жағдайда көзге көрінбейтін кейбір құбылыстарды экранда көруге мүмкіндік береді (Иоффе-Милликен тәжірибесі, Резерфорд тәжірибесі және т.б.).

